
				এই পাতাটির মুদ্রণ সংশোধন করা প্রয়োজন। 
Ystyr ছায়াদর্শন ।

রহিল যে, আমি আর কিছুতেই উহা ভুলিতে সমর্থ হইলাম না। অবিকল কাহিনীটি ও ঘটনার তারিখ ১৯শে ডিসেম্বর, আমার দৈনিক নোটবুকে লিখিয়া রাখিলাম।
আমি চিরকাল তর্কপ্রিয় ; কুতর্কেও, সময় বিশেষে, কুষ্ঠিত নাহি। তৰ্কপ্রিয়তার প্রবর্তনায় ভাবিলাম— হয় ত সুন্নানাগারে, কোন অনির্বচনীয় কারণে, হঠাৎ আমার নিদ্রাবেশ হইয়াছিল, এবং সেই নিদ্রাবেশেই জজের মূৰ্ত্তি স্বপ্নযোগে দেখিতে পাইয়াছি। কিন্তু, আজি সহসা, দিবাভাগে, স্নানাগারে বসিয়া এরূপ স্বপ্ন দেখিবার কারণ কি ? বহু বৎসর অতীত হইয়াছে, জজের সহিত আমার পত্রীয় আলাপ পৰ্য্যন্ত নাই। তাহার কথা মনে পড়িতে পারে, এমন কোন ঘটনাই ঘটে নাই। আমাদিগের সুইডেন ভ্রমণের সময়েও, জজ, অথবা তদীয় কৰ্ম্মস্থান ভারতবর্ষ, এবং জজ কিংবা তঁহার পরিবার সম্পর্কে কোন দিক দিয়া কোন প্ৰসঙ্গ বা কথার উত্থাপন হয় নাই। তবে এই বিচিত্র স্বপ্ন কেন ? এইরূপ চিন্তা করিতে করিতে সহসা আমাদিগের প্রথম যৌবনের সেই প্ৰতিজ্ঞার কথা স্মরণ হইল। মনে হইল, জজের অবশ্যই মৃত্যু ঘটিয়াছে, এবং পারলৌকিক জীবনের প্রমাণ প্ৰদৰ্শনার্থই তিনি হয় তা এইরূপ আমাকে দেখা দিয়া আপনার প্রতিজ্ঞা পালন করিয়াছেন । বস্তুতঃ, এই ধারণা আমি কোন প্রকারেই আমার চিত্তক্ষেত্ৰ হইতে অপসারণ করিতে পারিলাম না । ঘটনার তারিখ ১৭৯৯ খৃষ্টাব্দের ১৯শে ডিসেম্বর।

